
ބައްޕަގެ ލޯ ފޫދި ކަރުނަ އާދޭ
ހިތްދަތިކަން ދުނިޔެ ވަށައިގެން ވޭ

ބައްޕަގެ ލޯ ފޫދި ކަރުނަ އާދޭ
ހިތްދަތިކަން ދުނިޔެ ވަށައިގެން ވޭ
ވާނެގޮތެއް މާދަމައިން ނޭނގިފާ ރޮވޭ
ވާނެގޮތެއް މާދަމައިން ނޭނގިފާ ރޮވޭ

ދޫންޏާ ބައްޕަގެ ދޫންޏާ
ދޫންޏާ ބައްޕަގެ ދޫންޏާ

އުނގުމަތީ އޮވެ ނިދާ ކައި ހަދާނެޔޭ
ލޯބިކޮށް ގޮވާލުމުން ދެކޮޅު ހޯދަޔޭ

އެނދު މަތީގަ ބޭއްވުމުން ފިރުކި ލާނެޔޭ
ބައްޕަޔާއެކީ ކުޅެން އަބަދު ރޯނެޔޭ

ދަސްވުމުން ހިނގާ ހަދަން
ހާދަހާ އުފާވެޔޭ

ރޯއިރުގާ ހާދަހާ ވަރެއް ބައްޕަޔަށް ވެޔޭ
ބައްޕަގެ ލޯ ފޫދި ކަރުނަ އާދޭ

ހިތްދަތިކަން ދުނިޔެ ވަށައިގެން ވޭ
ވާނެގޮތެއް މާދަމައިން ނޭނގިފާ ރޮވޭ
ވާނެގޮތެއް މާދަމައިން ނޭނގިފާ ރޮވޭ

ދޫންޏާ ބައްޕަގެ ޒުލޭޚާ
ދޫންޏާ ބައްޕަގެ ޒުލޭޚާ

ވާށެ ލޯބި ކުއްޖަކަށް ބޮޑުވުމުން އިނގޭ
ނޭދެވޭ ޢަމަލުތަކާ ވާށެ ދުރު އިނގޭ

ދާނެޔޭ މި ބައްޕަވެސް ވަކިވެގެން އިނގޭ
ރޯނެކަން އެދުވަހަކުން ބައްޕަޔަށް އެނގޭ

ލޯބި ބައްޕަޔާ ވަކިން ނޭދެމޭ އުޅެން
ބައްޕަ އުފާ ކޮށްދިނުމޭ ބޭނުމީ އިނގޭ

ބައްޕަގެ ލޯ ފޫދި ކަރުނަ އާދޭ
ހިތްދަތިކަން ދުނިޔެ ވަށައިގެން ވޭ
ވާނެގޮތެއް މާދަމައިން ނޭނގިފާ ރޮވޭ
ވާނެގޮތެއް މާދަމައިން ނޭނގިފާ ރޮވޭ

ދޫންޏާ ބައްޕަގެ ޒުލޭޚާ
ޒުލޭޚާ ތީ މަގޭ ޒުލޭޚާ


